
   Çырăннă сăмах çухалмасть

   Борис Борлен | Сăвă

   Пурнăç пăтăрмахĕсем çинчен

Фельетон çыратăп сăвăлла.

Пуçтаха «çӳле хăпариччен»

Тăрă шыв çине кăлармалла.



Чăннипех те аллăм кĕçĕтет

Тĕрлĕ тĕрĕсмарлăх шыраса.

Критика вăл кирлĕ тетпĕр те —

Уншăн ырламаççĕ çыравçа.



Тăшмансем тăраççĕ тупăнсах,

Пĕринчен тепри каварлăрах.

Иккĕн-виççĕн харăс тапăнса,

Хупласах хурасшăн çăвара.



Ăнсăртран сатира çуралмасть,

Вăй хума тивет-çке самаях.

Пурпĕр нихăçан та çухалмасть

Хут çине çырса хурсан — сăмах.

  